
TIJORAT BANKLARIDA INVESTITSIYA LOYIHALARINI MOLIYALASHTIRISH 

SAMARADORLIGINI TAKOMILLASHTIRISH YO‘LLARI  

 

Axmedov Shoymurod Azamat o‘g‘li 

tayanch doktoranti 

 Toshkent davlat iqtisodiyot universiteti  

E-mail: shomurod.axmedov@mail.ru 

ORCID: 0009-0004-9164-1379 

Annotatsiya. Maqolada tijorat banklarining investitsiya loyihalarini moliyalashtirish va 

qo‘llab-quvvatlash bo‘yicha qarorlarini asoslash bo‘yicha mavjud yondashuvlar muhokama 

qilinadi. Investitsiya loyihalarni moliyalashtirish samaradorligini baholash bo‘yicha stop-faktor 

tizimini afzalliklari keltirilgan. Startap loyihalarni baholash va moliyalashtirish mexanizmlari 

taklif etilgan. Qabul qilingan investitsiya qarorlarining haqiqiyligini pasaytiradigan muammolar 

aniqlandi. Qabul qilingan qarorlarning asosliligini oshirish va mintaqa rivojini boshqarish 

samaradorligini oshirish maqsadida tezkor yechimlarni talab qiluvchi asosiy yo‘nalishlar ishlab 

chiqilgan. 

Kalit so‘zlar: investitsiyalar, investitsiya loyihasi, stop-faktor tahlil tizimi, startap 

loyihalarni baholash, modulli kreditlash tizimi, samaradorlik mezonlari, iqtisodiy samaradorlikni 

baholash, moliyaviy natijalar ko‘rsatkichlari. 

 

СПОСОБЫ ПОВЫШЕНИЯ ЭФФЕКТИВНОСТИ ФИНАНСИРОВАНИЯ 

ИНВЕСТИЦИОННЫХ ПРОЕКТОВ В КОММЕРЧЕСКИХ БАНКАХ 

 

Ахмедов Шоймурод Азамат угли 

 Ташкентский государственный  

экономический университет  

E-mail: shomurod.axmedov@mail.ru 

ORCID: 0009-0004-9164-1379 

Аннотация. В статье рассматриваются существующие подходы к обоснованию 

решений коммерческих банков о финансировании и поддержке инвестиционных проектов. 

Представлены преимущества системы стоп-факторов для оценки эффективности 

финансирования инвестиционных проектов. Предложены механизмы оценки и 

финансирования стартап-проектов. Выявлены проблемы, снижающие обоснованность 

инвестиционных решений. Для повышения обоснованности принимаемых решений и 

улучшения эффективности управления региональным развитием разработаны ключевые 

области, требующие оперативных решений. 

Ключевые слова: инвестиции, инвестиционный проект, система анализа стоп-

факторов, оценка стартап-проектов, модульная система кредитования, критерии 

эффективности, оценка экономической эффективности, показатели финансовой 

эффективности. 

Abstract. The article discusses existing approaches to justifying decisions of commercial 

banks on financing and supporting investment projects. The advantages of the stop-factor system 

for assessing the effectiveness of financing investment projects are presented. Mechanisms for 

assessing and financing startup projects are proposed. Problems that reduce the validity of 

investment decisions are identified. In order to increase the validity of decisions made and improve 

the efficiency of managing regional development, key areas requiring rapid solutions are 

developed. 

Keywords: investments, investment project, stop-factor analysis system, startup project 

assessment, modular lending system, performance criteria, economic efficiency assessment, 

financial performance indicators. 

 

Kirish 

Bozor iqtisodiyoti sharoitida tijorat banklari barqaror faoliyat yuritishi uchun likvidlik va 

rentabellik o‘rtasidagi muvozanatni saqlashi muhim ahamiyat kasb etadi. Bank aksiyadorlari 

yuqori daromad olishdan manfaatdor bo‘lsa, omonatchilar mablag‘larining xavfsizligi va 

likvidligini ta’minlashni talab qiladi. Ushbu manfaatlar qarama-qarshiligi bank investitsion 

faoliyatida investitsiya risklarining yuzaga kelishiga sabab bo‘ladi. 

Tijorat banklarining investitsion faoliyatida asosan kredit, bozor va foiz stavkasi risklari 

uchraydi. Kredit riski qarz oluvchi yoki emitentning moliyaviy majburiyatlarini bajara olmasligi 

bilan bog‘liq bo‘lsa, bozor riski qimmatli qog‘ozlar qiymatining bozor sharoitlari ta’sirida 

pasayishi natijasida yuzaga keladi. Mazkur risklar investitsiya faoliyati samaradorligiga bevosita 

ta’sir ko‘rsatadi. 

Banklarning investitsiya loyihalariga mablag‘ yo‘naltirishi yuqori daromad olish 

imkoniyatini yaratishi bilan birga, ma’lum darajadagi tavakkalchilikni ham keltirib chiqaradi. Shu 

sababli investitsion faoliyatni samarali tashkil etish, risklarni boshqarish va puxta investitsiya 

siyosatini yuritish banklar oldidagi muhim vazifalardan hisoblanadi. Jahon amaliyotida 

investitsiyalarning “oltin qoidasi”ga ko‘ra, investitsiyadan olinadigan daromad darajasi qabul 

qilinadigan risk miqdoriga to‘g‘ridan-to‘g‘ri proporsional bo‘ladi. Shuning uchun tijorat banklari 

investitsiya qarorlarini qabul qilishda rentabellik, likvidlik va risk o‘rtasidagi o‘zaro bog‘liqlikni 

hisobga olishlari zarur. 

 

Adabiyotlar sharhi 

Tijorat banklarida investitsiya loyihalarini moliyalashtirish samaradorligini oshirish 

iqtisodiy rivojlanish va investitsiya faolligini ta’minlashning muhim omillaridan biridir. Ilmiy 

tadqiqotlarda loyiha moliyalashtirish mexanizmlari samaradorligi hamda investitsiya loyihalarini 

baholashda NPV, IRR va diskontlangan pul oqimlari usullaridan foydalanish tavsiya etilgan [1]. 

Investitsion kreditlash samaradorligi kredit risklarini baholash, risklarni diversifikatsiya 

qilish va kredit portfelini samarali boshqarish bilan bog‘liq [2]. Tadqiqotlarda banklar va davlat 

institutlari hamkorligini rivojlantirish investitsiya risklarini kamaytirishi ta’kidlangan [3]. Yashil 

investitsiyalarni moliyalashtirish va ekologik mezonlarni kreditlash tizimiga joriy etish ham 

samaradorlikni oshiradi [4]. 

Raqamli transformatsiya, sun’iy intellekt va Big Data texnologiyalaridan foydalanish 

investitsiya loyihalarini baholash sifatini yaxshilaydi [5]. Mahalliy tadqiqotlarda banklarning uzoq 

muddatli resurs bazasini kengaytirish muhim omil sifatida e’tirof etilgan [6]. Shuningdek, kapital 

yetarliligini ta’minlash [7], ESG tamoyillarini joriy etish [8] va raqamli monitoring tizimlaridan 

foydalanish [9] investitsiya loyihalarini moliyalashtirish samaradorligini oshirishga xizmat qiladi. 

 

Tadqiqot metodologiyasi.  

Mazkur tadqiqotda tijorat banklarida investitsiya loyihalarini moliyalashtirish 

samaradorligini baholash va uni takomillashtirish yo‘llarini aniqlashga qaratilgan ilmiy-uslubiy 

yondashuvlardan foydalanildi. Tadqiqot jarayonida ilmiy abstraksiya, tahlil va sintez, qiyosiy 

tahlil, iqtisodiy-statistik tahlil hamda tizimli yondashuv usullari qo‘llanildi. 

Shuningdek, investitsiya loyihalarini moliyalashtirish samaradorligiga ta’sir etuvchi 

omillarni aniqlashda mahalliy va xorijiy olimlarning ilmiy ishlari, xalqaro moliyaviy institutlar 

hisobotlari hamda tijorat banklari faoliyatiga oid me’yoriy-huquqiy hujjatlar o‘rganildi. Tadqiqot 

davomida investitsiya loyihalarini baholashning zamonaviy mezonlari, kredit risklarini boshqarish 

mexanizmlari va banklarning investitsion faoliyatini rivojlantirish bo‘yicha nazariy qarashlar 

umumlashtirildi. 

Olingan natijalar asosida tijorat banklarida investitsiya loyihalarini moliyalashtirish 

samaradorligini oshirishga qaratilgan ilmiy xulosalar va amaliy takliflar ishlab chiqildi. 

 
Tahlil va natijalar  

Mamlakatimiz milliy iqtisodiyotini davr talabiga mos ravishda rivojlantirishda 

investitsiyalar o‘rni beqiyos bo‘layotganligini strategik dasturlardan ham bilish mumkin. Ular 

2022-2026 yillarga mo‘ljallangan Yangi O‘zbekistonning taraqqiyot strategiyasidan ham munosib 

o‘rin olgan. Xususan strategiyaning: 26- maqsadida: Mamlakatda investitsiya muhitini yanada 

yaxshilash va uning jozibadorligini oshirish, kelgusi besh yilda 120 milliard AQSH dollari, 

jumladan 70 milliard dollar xorijiy investitsiyalarni jalb etish choralarini ko‘rish, belgilangan.  

Banklarda investitsiya loyihalarini moliyalashtirishda mijozlarni skoring tahlilini amalga 

oshirish muhim hisoblanadi. Korporativ va kichik biznes subyektlarining moliyaviy holati va 

kreditga layoqatliligini tahlil qilish bosqichlari: 

•  Qarz oluvchining kreditga layoqatliligini «STOP»-faktorlar orqali avtomatik ravishda 

baholash; 

• Qarz oluvchilarni cifat ko‘rsatkichlari asosida skoring tahlil qilish; 

• Qarz oluvchilarni miqdoriy (moliyaviy) ko‘rsatkichlar asosida skoring tahlil qilish; 

• Qarz oluvchilarning skoring tahlili natijalarini baholash tizimi; 

• Qarz oluvchilarning pul aylanmasi hamda biznes-reja ko‘rsatkichlarini tahlil qilish; 

• O‘tkazilgan tahlil natijalarini umumlashtirish va xulosa tayyorlash 

1-jadval 

Qarz oluvchilarning kreditga layoqatliligini «STOP»-faktorlar orqali avtomatik ravishda 

baholash tizimi41 

T/r Belgilangan mezonlar («STOP»-faktorlar) 
Tahlil 

natijasi 

1 “nol” balans (nulevoy balans) HA / YO‘Q 

2 Bankda 90 kundan oshgan muddati o‘tgan qarzdorligi mavjudligi HA / YO‘Q 

3 
Boshqa moliya-kredit tashkilotlarida 90 kundan oshgan muddati o‘tgan qarzdorligi 

mavjudligi 
HA / YO‘Q 

4 
Bank yoki boshqa moliya-kredit tashkilotlarida hisobdan chiqarilgan (voz kechilgan) 

qarzdorliklar mavjudligi 
HA / YO‘Q 

5 
Bank yoki boshqa moliya-kredit tashkilotlarida sud jarayonidagi qarzdorliklar 

mavjudligi 
HA / YO‘Q 

6 Muddatida to‘lanmagan qarzdorliklar (K-2) mavjudligi HA / YO‘Q 

7 Bankrotlik holatlari, jarayonlari mavjudligi HA / YO‘Q 

8 
O‘z mablag‘larining manfiy ko‘rsatkichi (balansdagi jami o‘z mablag‘lari miqdori 

manfiy son bo‘lsa) 
HA / YO‘Q 

9 
Nolikvid balansga ega bo‘lsa (o‘z mablag‘lari manbai va uzoq muddatli 

majburiyatlarining yig‘indisi uzoq muddatli aktivlari summasidan kam bo‘lsa) 
HA / YO‘Q 

10 
Hisobot davrida (yilida) qarz oluvchi faoliyatining zarar bilan yakunlanganligi 

(moliyaviy hisobotlardan aniqlanadi)  
HA / YO‘Q 

 
41 Muallif ishlanmasi 

Tahlil natijasida yuqoridagi mezonlardan biri yoki bir nechtasi kuzatilsa (natija «HA» javobiga 

to‘g‘ri kelsa), kredit berish avtomatik ravishda rad etiladi 

Tijorat bankida modulli kreditlash amaliyotining rivojlanganligi sababli mijozlarga tez va 

ortiqcha hujjatlarsiz xizmatlar ko‘rsatilib kelinmoqda. 2025 yil sentyabr holatiga bankda jami 

korporativ mijozlar bilan 10 000 dan ortiq shartnomalar imzolangan bo‘lsa, shundan modulli kredit 

shartnomalar soni deyarli 51 foizni tashkil etmoqda. Modulli kreditlarda asosan hujjatlar elektron 

tarzda shakllantiriladi bu esa ortiqcha vaqt sarflanishini oldini oladi. Bankning umumiy ajratilgan 

kreditlar uchun o‘rtacha tortilgan foiz stavkasi 19.2 foizni tashkil qilgan vaziyatda modulli 

kreditlarda bu 24 foizni tashkil etib 4.8 foizga yuqori hisoblanadi. Bankning bazaviy stavkasi 21 

foiz bo‘lib undan 3 foizga baland. 2025 yil sentyabr holatiga modulli kreditlar jami hajmi 1.5 

trillion so‘mdan yuqori va jami modulli kreditlarning 1 foizdan kamroq qismi muammoli kreditlar 

sifatida tasniflanadi. 

2021 yilda innovatsion va istiqbolli startap loyihalarga sarmoya kiritish maqsadida 

“AloqaVenchures” venchur fondini tashkil yetdi. “AloqaVenchures” venchur fondi faoliyati 

kompaniyalar, startap loyihalar va ularning hamkorlari bilan birgalikda zamonaviy texnologik 

yechimlarni yaratish, global muaffaqiyatlarga yerishish, raqamli transformatsiyalar peshqadamiga 

aylanishga qaratilgan. Shu sababli S&P 500 indeksiga e’tibor beradigan bo‘lsak TOP 10 

kompaniyalar asosan texnologiya bilan shug‘ullanuvchi kompaniyalar egallab kelmoqda. 

Indeksdagi TOP 10 kompaniyalarning umumiy bozor bahosi 2013 yilda 13.4 trln AQSH dollarini 

tashkil qilgan bo‘lsa, shundan 86.6 % ulush texnologiya bilan shug‘ullanuvchi kompaniyalarga 

tegishli. Bu ko‘rsatkich 1995 yilda atiga 16.6 % ni tashkil qilgan. AloqaVenchure ham manashu 

sababli ham asosan yuqori texnologik loyihalarni moliyalashtirishni asosiy maqsad qilib qo‘ygan. 

Hozirda tijorat banklarini mustaqil audit tekshiruvi orqali bank holatini aniqlashda 

dunyodagi eng katta audit tashkilotlaridan biri PWC (PricewaterhouseCoopers) imkoniyatlaridan 

foydalanish yildan yilga kengaymoqda. O‘zbekiston hududida ham unga bo‘lgan talab oshib 

bormoqda. PWC audit tashkilotining tavsiyalari aynan bank sohasi va bank investitsiya 

loyihalarini baholashni takomillashtirishda juda muhim hisoblanadi. PWC xalqaro tashkilot va 

O‘zbekistonda ham ko‘p yillar faoliyat yuritib kelmoqda. PWC kompaniyasi “Dunyoda yuz 

berayotgan voqealarga qaramasdan, O‘zbekistondagi tadbirkorlarning 76 foizi mamlakat 

iqtisodiyotining o‘sishini kutmoqda. Prognoz qilinayotgan o‘sish O‘zbekistonning ichki 

salohiyati, xorijiy investitsiyalar, kompaniyalar va jismoniy shaxslar oqimi, xususiylashtirish 

jarayonlari, biznes muhitini yaxshilashga qaratilgan islohotlar hamda hukumat tomonidan 

belgilangan rivojlanish strategiyasi bilan izohlanadi.42” deb fikr bildirmoqda. PWC audit 

tashkilotining kerakli tavsiyalari asosida tijorat banklarining investitsiya loyihalari baholashni 

takomillashtirish va samarali loyihalarni aniqlashda muhim hisoblanadi. PWC kompaniyasi 

tavsiyalari bir qancha usullar asosida boyitilgan va unga ko‘ra startap loyihalarni 

moliyalashtirishda  

Daromadga ega bo‘lmagan tashkilotlarni baholash jarayonida, odatda, Berkus va Scorecard 

kabi baholash metodlaridan foydalanish maqsadga muvofiq sanaladi. Ushbu usullar startapning 

dastlabki bosqichida moliyaviy ko‘rsatkichlar hali shakllanmagan bo‘lgan sharoitda, loyihaning 

potensial qiymatini aniqlashda muhim ahamiyat kasb etadi. Startapda aniq va prognoz qilinadigan 

daromad shakllangan bosqichda esa DCF (Discounted Cash Flow) yoki bozor multiplicatorlariga 

asoslangan baholash yondashuvlaridan foydalanish maqsadga muvofiq bo‘ladi. Chunki ushbu 

metodlar mavjud daromad oqimlari, kutilayotgan pul tushumlari va bozor qiymati o‘rtasidagi 

o‘zaro bog‘liqlikni inobatga oladi. Umuman olganda, metod tanlashda startap loyihasining 

daromadga ega yoki ega emasligi asosiy mezon hisoblanadi. 

Berkus usuli — bu startaplarni baholashda ishlatiladigan amaliy yondashuv bo‘lib, u 

dastlab Devid Berkus (David Berkus) tomonidan ishlab chiqilgan. U asosan startapning dastlabki 

bosqichida (ya’ni hali barqaror daromadga ega bo‘lmagan, lekin istiqbolli) kompaniyalarni 

 
42 Muallif ishlanmasi 

baholash uchun mo‘ljallangan. Bu usulda asosiy e’tibor moliyaviy ko‘rsatkichlarga emas, balki 

biznes g‘oyasi, jamoa, bozor imkoniyatlari va xatarlarni kamaytirish strategiyalariga qaratiladi. 

2-jadval. 

Har bir bosqich uchun baholash metodlari43 

 № Bosqich Qo‘llaniladigan baholash 

usullari 

Izoh 

1 G‘oya Fixed ranges, Cost 

approach, Scorecard 

method 

Hali moliyaviy oqim yo‘qligi 

sababli, baholash subyektiv yoki 

o‘xshash loyihalarga asoslangan 

2 Start-up bosqich Cost approach, Scorecard 

method 

Ilk prototip, konsept isboti 

mavjud bo‘lishi mumkin 

3 Boshlang‘ich 

bosqich 

VC method, Scorecard 

method 

Investorlar tomonidan 

foydalaniladi; baholashda 

daromad kutilmalari hisobga 

olinadi 

4 Rivojlanayotgan 

bosqich 

Discounted Cash Flow 

(DCF) 

Kutilayotgan foydani diskontlash 

orqali real qiymat aniqlanadi 

5 Barqaror o‘sish 

bosqich 

Market multiples, DCF Bozor o‘xshash kompaniyalar 

bilan taqqoslanadi (P/E, EBITDA 

multiple va h.k.) 

Tijorat banklarining investitsiya jarayonida ishtirok yetish salohiyati, birinchi navbatda, 

ularning resurs bazasining yetarliligi bilan belgilanadi. Mamlakatimiz tijorat banklari resurs 

bazasining birinchi qismini kapital, ikkinchi qismini depozitlar tashkil yetadi. Bugungi kunda 

banklarning resurs bazasini mustahkamlash, aholi va tadbirkorlik subyektlarining bo‘sh 

mablag‘larini jalb yetish maqsadida tijorat banklari tomonidan uzoq muddatli obligatsiyalar va 

depozit sertifikatlarini chiqarishga alohida ye’tibor qaratilmoqda. O‘z navbatida, aholi real 

daromadlarining o‘sishi, banklardagi omonatlarning davlat tomonidan to‘liq kafolatlangani, 

mijozlarning birinchi talabiga ko‘ra omonatlarning qaytarilishining ta’minlangani va bank 

omonatlaridan foiz daromadlarining ozod yetilishi barqaror o‘sishini ta’minlamoqda. aholining 

tijorat banklaridagi omonatlari hajmi.  

Ta’kidlash joizki, mamlakatimiz tijorat banklari depozitlarining umumiy o‘sish 

tendensiyasiga qaramasdan, ularning bazasini uzoq muddatli depozitlar hisobiga yanada 

mustahkamlash zarur. Aks holda muddatli mablag‘lar tanqisligi yuzaga keladi, bu yesa tijorat 

banklarining kreditlash imkoniyatlarini oshirishni cheklaydi. Respublika tijorat banklarining 

investitsiya kreditlari hajmiga Markaziy bankning qayta moliyalash stavkasi ham ta’sir ko‘rsatadi. 

Tijorat banklarining muddatli depozitlari bo‘yicha O‘zbekiston Respublikasi Markaziy 

banki tomonidan belgilangan majburiy zahira stavkalarining pasaytirilishi va tabaqalanishi tufayli 

tijorat banklarining resurs bazasini mustahkamlash imkoniyati yaratildi. Natijada kredit 

resurslarining multiplikativ kengayishi yuz berdi. Banklarning investitsion faolligiga inflyatsiya 

ham ta’sir ko‘rsatadi. Yuqori inflyatsiya sharoitida banklarning investitsion faolligi sekinlashadi, 

chunki kreditlar bo‘yicha foiz stavkalari oshadi va banklarning spekulyativ operatsiyalarga 

qiziqishi kuchayadi. 

Inflyatsiya darajasi qanchalik yuqori bo‘lsa, banklarning real foiz stavkasi shunchalik past 

bo‘ladi, bu yesa banklarni sarmoya kiritishga undamaydi. Shunday qilib, banklarning investitsiya 

faoliyatidagi ishtirokiga bir qator omillar ta’sir ko‘rsatadi. Bu omillarning ijobiy ta’sirini oshirish 

maqsadida hukumatimiz tomonidan oqilona siyosat olib borilib, bank kreditlari hisobidan 

moliyalashtirilayotgan loyihalar va kreditlar hajmi ko‘paymoqda. Bizning fikrimizcha, 

iqtisodiyotning real sektorida investitsiya faoliyatini moliyalashtirishda quyidagi muammolar 

mavjud: 

 
43 Muallif ishlanmasi 

 iqtisodiyotning real sektori korxonalarining investisiya faoliyatini moliyalashtirishda garov 

ta’minoti muammolari: garov ta’minotini baholash, sotish, mijozning roziligisiz garov ta’minotini 

undirish va olib qo‘yish, garovni notarial tasdiqlash, garovni saqlash, kafolatlash; 

 iqtisodiyotning real sektori korxonalarining investisiya faoliyatini moliyalashtirishda 

xorijiy tajribadan yetarlicha foydalanilmayotganligi; 

 nobank kredit tashkilotlari faoliyatini tartibga solish va rag‘batlantirishning samarali 

tizimining yetarli darajada yaratilmaganligi, kredit olish uchun garovning yetarli yemasligi, kredit 

olish jarayonining murakkabligi; 

 iqtisodiyotning real sektori korxonalarida investisiya faoliyatini moliyalashtirish 

amaliyotini rivojlantirishga salbiy ta’sir ko‘rsatuvchi omillar mavjudligi; 

 iqtisodiyotning real sektori korxonalarida investitsiya faoliyatini moliyalashtirishda tijorat 

banklari tomonidan muddati o‘tgan kreditlarning mavjudligi va boshqalar. 

Ushbu muammolarning ijobiy hal yetilishi real sektor korxonalarining investisiya 

faoliyatini moliyalashtirishni yaxshilash imkonini beradi. 

 

Xulosa  

O‘zbekistonda loyihalarni moliyalashtirishda bank kredit manbalarining ishtirokini 

belgilovchi omillar qatorida raqobat muhiti va Markaziy bank tomonidan olib borilayotgan pul-

kredit siyosati, foiz siyosati va bank institutlarining strategiyasi bor. 

Bugungi kunda banklarning investitsiya faoliyati samaradorligini oshirishning asosiy 

yo‘nalishi risklarni hisoblash va ularni minimallashtirish, ularni samarali boshqarish yo‘llarini 

izlash imkonini beruvchi loyihalarni moliyalashtirishni rivojlantirish hisoblanadi. Kreditlarni 

qaytarish va kreditni oldindan belgilangan shartlarda qaytarish majburiyati asosiy fondlarga 

qo‘yilgan mablag‘lardan oqilona foydalanishga olib keladi va ishlab chiqarish quvvatlarini o‘z 

vaqtida ishga tushirish va o‘zlashtirish uchun mas’uliyatni oshiradi. 

Investitsion kreditlashni iqtisodiy asosda tashkil yetish kapital sarf-xarajatlarning yakuniy 

natija bilan uzviy bog‘liqligini ta’minlashga yordam beradi, samaradorlikni oshirishning yeng 

tejamkor variantlarini tanlashga qiziqishni oshiradi va foydani oshirish imkoniyatlarini faol 

izlaydi, shu bilan birga foyda asosiy summani oshiradi. qarz va uning foizlari. qaytish manbai 

bo‘ladi. 

Banklarning kredit siyosati mablag‘larni yeng zarur loyihalarga samarali qo‘yishga 

yo‘naltirilgan bo‘lishi kerak, bu yesa resurslar ko‘rinishidagi uzoq muddatli depozitlarni jalb 

qilishni talab qiladi. Bizningcha, kredit resurslarini markazlashgan holda boshqarishning 

taqsimlash tizimidan voz kechish kerak bo‘ladi. Ularni yaxshiroq boshqarish uchun kredit 

resurslaridan foydalanishni pul-kredit siyosatining ustuvor yo‘nalishlariga rioya qilgan holda 

banklar bilan bog‘lash kerak. 

Tijorat banklarining investitsiya faolligini oshirishda banklarning moliyaviy resurs bazasini 

mustahkamlash muhim ahamiyatga yega. Shu munosabat bilan banklarning kapitallashuv 

darajasini yanada oshirishga alohida ye’tibor qaratish lozim. Faol operatsiyalar stavkasi kapital 

miqdori bilan ham belgilanishini hisobga olib, quyidagilarga alohida ye’tibor qaratish maqsadga 

muvofiqdir: 

- banklarning moliyaviy resurslari tarkibida uzoq muddatli mablag‘lar hajmini oshirish, bu 

borada yuridik va jismoniy shaxslarning bo‘sh pul mablag‘larini jalb yetishga yo‘naltirilgan 

obligatsiyalar chiqarish; 

- soliq imtiyozlaridan foydalangan holda sertifikatlar bo‘yicha foizlarni to‘lashda inflyatsiya 

va devalvatsiya sur’atlarini hisobga olgan holda tijorat banklari tomonidan chiqarilgan depozit 

sertifikatlarining resurs jozibadorligini kuchaytirish; 

- tarmoqlar va hududlar kesimida investisiya mablag‘laridan samarali foydalanishni nazarda 

tutuvchi o‘zaro kelishilgan chora-tadbirlar dasturini ishlab chiqish va izchil amalga oshirish; 

- tijorat banklarining investisiya imkoniyatlarini kengaytirishga qaratilgan ochiq bozor 

operatsiyalarini rivojlantirish; 

- investitsiya riskini kamaytirish maqsadida tijorat banklari tomonidan aktivlarni 

diversifikatsiya qilish, shu jumladan risklarni samarali boshqarish zarur boshqaruv chora-

tadbirlarini muntazam ravishda amalga oshirish va boshqalar. 

